
OLIY TA’LIM MUASSASALARI TALABALARIDA AXBOROT MADANIYATINI 
SHAKLLANTIRISHNING DIDAKTIK SHART-SHAROITLARI 
 
Dosanova Gulbanu 
NDPI 
 
Annotatsiya. Ushbu tezista Oliy ta’lim muassalari talabalarida axborot madaniyatini shaklantirishning didaktik 
shart-sharoitlari va Oliy ta’lim muassasasi yangi sharoitlarda bitiruvchining kasbiy malakasi uchun ahamiyatga 
ega jixatlarini shakllantirish haqida tushunchalar berilgan. 
 
Kalit soʻzlar: ijtimoiy-iqtisodiy, kasbiy malaka, axborot, resurs, ko‘nikma, kommunikatsiya, texnologiya, 
madaniyat hohish, xotira mustahkamligi, barqarorlik, puxtalik, mantiqiylik, mazmundorlik, nutq, nutq faoliyati, 
fikrlash. 

 
DIDACTIC CONDITIONS FOR FORMING INFORMATION CULTURE IN 
STUDENTS OF HIGHER EDUCATION INSTITUTIONS 
 
Dosanova Gulbanu 
NDPI 
 
Annotation. This thesis provides an understanding of the didactic conditions for the formation of information 
culture among students of higher educational institutions and the formation of aspects important for the 
professional qualifications of graduates in the new conditions of higher educational institutions. 
 
Key words: socio-economic, professional qualification, information, resource, skill, communication, technology, 
culture, desire, memory strength, stability, thoroughness, logic, meaningfulness, speech, speech activity, thinking 

 

Kirish. Mamlakatning ijtimoiy-iqtisodiy hayotidagi asosiy islohotlar o‘z navbatida oliy 

ta’lim muassasalari bitiruvchilariga qo‘yiladigan talablarga ham katta ta’sir ko‘rsatadi. Oliy 

ta’lim muassasasi yangi sharoitlarda bitiruvchining kasbiy malakasi uchun ahamiyatga ega 

jixatlarini shakllantirishda nafaqat ma’lum bilim va ko‘nikmalar to‘laligiga, balki mustaqil 

ravishda o‘z bilimlarini boyitib borish, turli hil muammolarni qo‘yish va ularni xal qilish ma’lum 

darajada axborot madaniyati saviyasiga bog‘liqdir. Chunki, talaba shaxsining axborot 

tayyorgarligi, axborot extiyojini ifodalash, axborot so‘rovlarini shakllantirish, axborot 

resurslari kabilar ularning bilish va ulardan foydalanish, axborot qidiruvini amalga oshirish va 

ularni qayta ishlash, axborotlarga tanqidiy yondashish, tushunish va baholash xamda ulardan 

ijodiy foydalanish ko‘nikmalarini rivojlantiradi. Chunki zamonaviy axborot kommunikatsiya 

texnologiyalaridan foydalana bilish kabilar ta’limda axborot madaniyati ahamiyatining 

ortishida o‘z samarasini ko‘rsatadi.  

Dolzarbligi.Talabalarning axborot madaniyatini rivojlan-tirish bo‘yicha faoliyatlarning 

dolzarbligi o‘qitishning yangi modelini yaratishga yo‘naltirilgan zamonaviy ta’lim tizimidagi 

o‘zgarishlar bilan bog‘liq bo‘lib, axborot resurslariga asoslanadi. Bular axborotlarni 

o‘zlashtirish jarayoni bilan bog‘liq bo‘lib, ya’ni axborotlarni tanlash va saralash, o‘z faoliyatining 

kasbiy talablaridan kelib chiqqan holda ularni tayyorlash, axborot ko‘lamini ilmiy jihatdan 

aniqlash, o‘quv dasturini tuzish, ta’lim mazmuni va metodlari, shakllari, vositalari, metodikalari 

va prinsiplarini amalga oshirish bilan bog‘liqdir. Shu munosabat bilan axborot madaniyatini  

shakllantirishda dastavval talabalarning oldiga qo‘yiladigan talablar bilan tanishish va o‘zidagi 

kuchli kuchsiz jihatlarini anglash, qat’iy qarorga kelishi qanchalik zarur ekanligini aniqlashga 

doir shart-sharoitlar yaratildi. 

Talabalarda axborot  madaniyatini shakllantirishda ularning ruhiy jihatlari, bilishga oid 

qarashlari, irodalari, sezgi-idrok, tasavvur, orzu, hohish, xotira mustahkamligi, barqarorlik, 

puxtalik, mantiqiylik, tezkorlik, mazmundorlik, nutq, nutq faoliyati, fikrlash, mulohaza 

yuritishda sermazmunlik, samaradorlik, teranlik, ijodiylik, topqirlik kabi xususiyatlari 

rivojlantiriladi. Buning natijasida  talabalarda har qanday axborotga nisbatan o‘zini-o‘zi 

boshqarish, his etishi, o‘z munosabatini bildirish, reaksiyaga kirisha olish, ularga  loqayd 

bo‘lmaslik, hamisha adolat mezoniga rioya qilgan holda yaxshi munosabat va muloqatda 

bo‘lish, axborot qonuniyatlarini egallash va ularga asoslanish, zaruriyat tug‘ilganda zudlik bilan 

qaror qabul qilish, emotsional holatlarga baho berish va ularning har birini tahlil qilish kabilar 

amalga oshiriladi.  Talaba faoliyatida axborotlarga nisbatan irodaviy kuch-quvvatni 

mujassamlashtirishi natijasida ularda maqsadga intilish va sobitqadamlik, tashabbuskorlik, 

mustaqillik, ijodkorlik, dadillik, jasorat, to‘siqlarni pisand kilmaslik, kat’iylik, vazminlik, 

esankiramaslik, o‘zini qo‘lga ola bilishlik, intizomlilik, o‘zini-o‘zi uddalash, o‘ziga-o‘zi buyruq 

berish, o‘z kuchiga ishonch, o‘zini safarbar qila olish kabi fazilatlar shakllantiriladi. 

Mustaqil  ta’lim talabalarda o‘z-o‘zini baholash va o‘z-o‘zini nazorat qilish vositalari 

sifatida xizmat qiladi. Buning uchun o‘qituvchi talab-larda eng avvalo, o‘quv materialini 

o‘zlashtirishda vujudga keladigan muammoni yechish uchun maqsadni aniqlaydi. O‘quv 

materialini o‘zlashtirishda talaba bilan o‘qituvchining o‘zaro ta’sir etish darajalari tahlil etiladi. 

Albatta bu ishlarni amalga oshirishda o‘qituvchi har bir talabaning individual ta’limini 

korreqsiyalash uchun asos bo‘lib xizmat qiladi. Demak, mustaqil ta’lim o‘qitish sifatini oshirish 

uchun ulkan imkoniyatga asos bo‘la oladi, yani, o‘qitishning muhim tavsiyalari talaba shaxsida 

axborot madaniyatini shakllantirishga qaratilgan bo‘ladi.  

Ushbu jarayonda talaba axborot tanlay oladigan, muntazam o‘qilgan axborotni to‘g‘ri 

baholay oladigan va ularga ongli munosabatda bo‘lishiga yakka tartibda yondashish, shaxsiy 

qiziqishlarini hisobga olish zarur. Talabalarda axborot ustida ishlash malakasini shakllantirish 

ularda axborot madaniyatini shakllantirishning muhim omil xisoblanadi. 

Mustaqil ta’lim jarayonida mashg‘ulotlarning asosiy vazifasi talabalarda axborotlarni 

o‘qishga havas uyg‘otish, o‘qigan axborotlari yuzasidan kundalik yurita olishga o‘rgatish, texnik 

yo‘nalishidagi olimlarning hayoti va ijodi bilan tanishtirish muxim hisoblanadi. 

Talabalarda texnik tafakkurini yuksaltirish mustaqil ta’limning tub mohiyatini tashkil 

etadi. Mustaqil ta’lim axborotlarni o‘qish malakalarini shakllantiradi. O‘qigan axborotni 

tushunishga o‘rgatadi fikrlash madaniyatini shakllantiradi. Bilim doirasini boyitadi, 

axborotlarni qiyoslash asosida talabalarni o‘qish va hayotga tayyorlaydi.  

Axborotlarni o‘rganish fan dasturi talablari asosida talabalarning qiziqishlari bilan 

belgilanadi. Bunda fanga oid ko‘rgazmalar, albomlar tayyorlash, kinofilm va diafilmlardan 

parchalar ko‘rsatish, axborot mazmuni yuzasidan ijodiy topshiriqlar bajarish, ularning ta’lim 

tarbiyaviy axamiyatiga e’tibor berish muxim xisoblanadi. Axborotlar tanlashda fan 

mavzularining xilma-xilligi e’tiborga olinadi. Talabalarning fanga oid axborotlarni tanlash 

maqsadga muvofiq bo‘ladi. 

Axborotlar  talabalar yoshi va saviyasi, shaxsiy qiziqishi va mustaqil o‘qishi hisobga 

olinadi. Axborot madaniyatini rivojlantirishi shakllaridan biri dars mashg‘ulotlari xisoblanadi. 

Bunday darslar erkin dars hisoblanadi. Mustaqil ta’lim mashg‘ulot-larida talabalarning 

axborotlarga qiziqishlari, bilim doirasi, estetik taassuroti, texnik fanlarni  idrok etishi, ijodiy 

qobiliyati rivojlanadi va axborot madaniyatini shakllantirishga xos ko‘nikma va malakalar 

shakllandi. 

Mustaqil ta’lim jarayonida talabalarning faolligini oshirishda xar bir darsning maqsadga 

erishish, mustaqil ta’lim jarayonida qo‘yilgan vazifalarni amalga oshirish, talabalar o‘qigan 

axborotlarni hisobga olish, ular o‘qigan va o‘qiyotgan axborotlarini guruxga olib kelib 

ko‘rsatishi va gapirib berishi,  o‘zaro fikr almashish holatini yaratish o‘qituvchining pedagogik 

mahoratiga bog‘liq. 

Har bir darsda o‘qish uchun yangi axborotlarni tavsiya etish,  ularda fikr almashuv, 

axborotlar bo‘yicha ko‘rgazma tashkil etish, talabalarni qiziqtirish uchun tavsiya qilinadigan 

axborotdan biror parchani o‘qib berish, rasmlarni ko‘rsatish kabilarni amalga oshirish muhim 

o‘rin tutadi. 

Mashg‘ulotlar jarayonida axborotlar ro‘yxati maxsus joyiga osib qo‘yiladi va vaqti-vaqti 

bilan  yangilab turiladi, to‘ldiriladi, ko‘rgazmalar tashkil qilinadi. O‘qituvchi maxsus suhbatlar 

uyushtiradi. Talabalarning o‘qigan axborotlari hisobga olinadi. 

Mustaqil ta’lim talabani faol kitobxonlikka, adabiyot bilan ishlashning turli usullaridan 

keng foydalanishga o‘rgatadi. Uni oddiy kitobxondan ijodiy kitobxon darajasiga ko‘taradi, 

darslik va fan dasturlari bo‘yicha darsda hamda auditoriyadan tashqari jarayonida uning 

mustaqil bilimga ega ekanligini namoyon etadi. 

Mustaqil ta’lim jarayonida talabalarda axborot madaniyatini shakllantirish natijasida 

unda ijtimoiy-siyosiy ong, yangi shaxs-barkamol avlod shakllanadi. Mustaqil bilimga ega 

bo‘lgan talabalarda kasbiy faoliyat jarayonini o‘rganish va aqliy salohiyat rivojlanadi. Mustaqil 

ta’lim jarayonida mustaqil fikrlaydigan shaxs shakllanadi. Talaba bilimi amaliyotga tadbiq 

etiladi. Mustaqil talim talabada kasbiy bilimlarni rivojlantirish bilan birga hayotda o‘z o‘rnini 

topishiga imkon yaratadi. Mustaqil talim bo‘lajak kadrlarning intellektual salohiyati, ong va 

kasbiy tafakkurini rivojlantiradi. 

